
«Бокстан әлем чемпионаты.  

Алматы 2013» 

қорытындылары бойынша  
 

 

2013 жылғы 14 - 26 қазан аралығында Алматыда (Қазақстан) өткізілген ерлер 

арасындағы Бокстан әлем чемпионаты 2013 жылғы 26 қазанда аяқталды, ол 

Халықаралық Бокс қауымдастығының (AIBA) осы жарысқа қатысқан елдердің саны 

жөнінен рекордтан асып кетті, оған 111 елден 457 спортшы қатысты. 

Бокстан әлем чемпионатын өткізу қорытындылары бойынша Қазақстан 

құрамасы Әлем чемпионатының жалпы командалық есебінде бірінші орынды 

иеленді.  
Қазақстан құрамасында Біржан Жақыпов (49 кг), Мерей Ақшалов (64 кг), Данияр 

Елеусінов (69 кг) және Жәнібек Әлімханұлы (75 кг) алтыннан алқа тақты. «Күмісті» 

Әділбек Ниязымбетов (81 кг) пен Иван Дычко (91 кг) иеленсе, «қола» медальді Қайрат 

Ералиев (56 кг) пен Берік Әбдірахманов (60 кг) тақты.  

Қазақстан Республикасының Ұлттық Банкі Қазақстанның құрамасын командалық 

жеңісімен және жүлдегерлерінің әрқайсысын жеке жетістігімен құттықтап, 

спортшыларымызға одан әрі жеңістерге жете беруіне тілектестік білдіреді! 

 

Еліміз үшін айтулы оқиғаның өткізілуіне орай Қазақстан Республикасының 

Ұлттық Банкі 2013 жылғы 4 қазанда «proof» сапасымен номиналы 100 теңгелік 

«Бокстан әлем чемпионаты. Алматы 2013» ескерткіш күміс монетасын айналысқа 

шығарды.  

 

                                        
 

 

 


